
 

 

  
 
  
 
 
 
 

 
 
 
 
 
 

 
 
 
 
 

Täze elektron žurnal bilen tanyşlyk 
"Amerikanyň Birleşen Ştatlary 2005-nji ýylda –  

Bu gün biz kim?" 
 

Bu täze elektron žurnal hötdesinden gelip 
bolmajak diýen ýaly wezipäni, ýagny 
ellidenem az sahypanyň çäginde biz 
amerikalylaryň bu gün kimdigimizi beýan 
etmek ýaly wezipäni öz üstüne alýar. Birinji 
makalada alym Mark Päçte amerikan 
häsiýetini kesgitleýän käbir mahsusyýetleri 
we gymmatlyklary beýan edýär. Ondan soň, 
demograf Odri Siňger ABŞ-yň 2005-nji 
ýyldaky demografik ýagdaýynyň gysgaça 
beýanyny hödürleýär. Käbirleri meşhur, 
emmä köpüsi tanalmaýan on üç sany 
amerikalynyň gysgaça terjimehaly 
amerikalylaryň gündelik durmuşynyna, 
ýaşaýyşlaryna we olar üçin möhüm zatlara 
göz aýlaýar. Alym Alan Wulf amerikan halky 
birnäçe syýasy we sosial meselelerde 
bölünýän-de bolsa, ony parçalaýan (birek-

birekden aýyrýan) zatlardan birleşdirýän 
zatlaryň köpdügini esaslandyrýar (barada 
çekişme alyp barýar). Soň düýpden dürli 
dünýägaraýyşly iki ekspert jedelli 
immigrasiýa meselesi barada çekeleşýärler. 
Iň soňunda, tanymal iki ýazyjy ençeme 
ýyldan soň öz çagalyklarynyň geçen öýüne 
syýahat edýärler. Olaryň biri ony düýpden 
özgeren hasap edýär, beýlekisi bolsa, asla 
üýtgemedik diýen ýaly görýär. Žurnalda, 
şeýle hem peýdaly bibliografiýa we köpräk 
maglumat almak üçin maslahat berilýän 
internet saýtlarynyň sanawyna ýer berlipdir. 
 
Žurnalyň şu sany bilen tanyşmak üçin 
aşakdaky internet adresine girip bilersiňiz:  
http://usinfo.state.gov/journals/itsv/1204/ijse/
ijse1204.htm

 
 
 

EDP/Aşgabat Türkmenistanda ýene 16 adama diplom gowşurýar 
 

2004-nji ýylyň dekabr aýynyň 17-de, EDP/Aşgabat tutuş 
Orta Aziýada amala aşyrylýan CIPA maksatnamasyna 
gatnaşýan ýerli professional hasapçylara ikinji gezek 
diplom gowşurma dabarasyny geçirdi. Bu dabarada on alty 
adama Diplomly Professional Hasapçy diýen at berildi. 
Netijede, şu güne çenli bu derejä mynasyp bolan 
türkmenistanly hasapçylaryň sany 39-a ýetdi.     

 
Bu dabara ABŞ Türkmenistandaky ilçisiniň orunbasary 
Jenifer Braş, USAID maksatnamasynyň Türkmenistandaky 
direktory Bradford Kamp, USAID-iň proýekt dolandyryjy 
bilermeni Päti MäkKeýb, EDP maksatnamasynyň 
Türkmenistandaky direktory Kaýl Gante we Türkmenistan 
Hasapçylar soýuzynyň başlygynyň orunbasary Ýelena 
Senýukowa dagy gatnaşdy. Hanym Senýukowa dabarany 
açmak bilen CIPA maksatnamasynyň ähmiýetini belledi we 
guramanyň täze diplom alan agzalaryny çeken ýadawsyz 
zähmetleri, şeýle hem synaglardan üstünlikli geçmek üçin  
görkezen erjellikleri bilen gutlady. Onuň çykyşyndan soň  
ABŞ Türkmenistandaky ilçisiniň orunbasary Jenifer Braş 
hasapçylar barada öwgüli sözler aýtmak bilen azat bazar 
ykdysadyýetini ösdürmekde arassa hasapçylygyň 
ähmiýetini nygtady. Ol, şeýle hem ýeňijileri CIPA 
maksatnamasy we halkara hasapçylyk standartlary 
boýunça bilimlerini artdurmaga çagyrdy.  
 

EDP proýekti, USAID maksatnamasy we ABŞ ilçihanasy 
türkmenistanly ýeňijileriň görkezen başlangyjynyň täsiri 
blen olara CIPA maksatnamasy bilen mundan soňky 
hyzmatdaşlygynda, şeýle hem hasapçylyk işinde tükenmez 
üstünlikler arzuw etdiler. 
 

 
 
Suratda: Hasapçylar we ABŞ Türkmenistandaky ilçisiniň 
orunbasary Jenifer Braş dabaradan soň. 

ABŞ-nyň hökümeti 120000 amerikan dollarlyk labaratoriýa enjamlaryny  

Türkmenistana sowgat edýär 
 

2005-nji ýylyň 8-nji fewralynda ABŞ-nyň hökümetinden 
Türkmenistanyň saglygy goraýyş ministrligine alty sany 
serologik labaratoriýa enjamlaryň gowşurylyş dabarasy 
geçirildi. ABŞ-nyň Türkmenistandaky ilçisi Treýsi Ann 
Jeýkobson we Türkmenistanyň Saglygy goraýyş 
ministriniň birinji orunbasary Bäşim Sopyýew dabara 
gatnaşdylar.  

 
ABŞ-nyň Kesellere gözegçilik etmek we öňüni almak 
baradaky merkeziniň Merkezi Aziýadaky Regional 
Maksatnamasy (CDC/CAR) ABŞ-nyň Halkara ösüş 
gullugynyň (ÝUSAID) maliýe kömegi bilen gany ýokary 
derejede anyklamak üçin gerek bolan gurallar toplumy 
bilen üpjün edilen alty sany laboratoriýa enjamlaryny 
gowşurdy.  Her toplumda netijeleri okap bilmek we 
planşetlary ýuwmak üçin immun-fermentleri awtomatik 
anyklaýjy, inkubator, sentrifuga, suw arassalaýjy ulgam, 
sowadyjy, kompýuter, pipetkalar we dürli barlag işlerini 
alyp barmak üçin goşmaça gurallar bar.  Bu laboratoriýa 
enjamlarynyň ortaça bahasy ABŞ-nyň 120,000 dollary.  

 
Enjamlar welaýat gan merkezlerine deň paýlanar, şol 
sanda Aşgabada, Daşoguza, Türkmenabada, 
Balkanabada we Abadan şäherlerine. Bu alty sany 
enjamlar toplumynyň gowşurylmagy Türkmenistanda we 
Merkezi Aziýada AIDS-yň we gan üsti bilen geçyän başga 
keselleriň ýaýramagyny azaltmak maksady bilen 
laboratoriýalary kämilleşdirmek we hünärmenleri 
taýarlamak köptaraplaýyn maksatnamanyň bir bölegidir. 

Laboratoriýa enjamlary AIDS-y we beýleki barlaglaryň 
hilini ýokarlandyrar, bu bolsa öz gezeginde ýurtdaky 
bejeriş çäreleri kämilleşdirer. Alnan maglumatlar öwrediş 
çärelerinde we hassalara seredilende ulanylar, şeýle hem 
köpçüligiň tagallalaryny bir ýere jemlemek bilen ganyň 
üsti bilen kesel ýokuşmalarynyň howpuny peselder. 

 
Kesellere gözegçilik etmek we öňüni almak baradaky 
merkeziň iş çäreleri Türkmenistanda ýokanç keselleriň, 
ilki bilen AIDS-yň we inçekeseliň ýaýraýyş derejesini 
azaltmaga gönükdirilen.  Bu merkeziň strategiýasy iki 
bölümden ybaratdyr: laboratoriýa we epidemiologik 
ulgamlary berkitmek arkaly kesellere gözegçilik etmekde 
we öňüni almakda Türkmenistanyň mümkinçiliklerini 
gowulandyrmakwe Türkmenistanyň halkynyň saglygyna 
oňaýly täsir etjek täze maskatnamalaryň amala 
aşyrylmagy arkaly ol mümkinçilikleri ösdürmekdir.  Bu 
merkez ABŞ-nyň içinde we halkara derejede ynsanlaryň 
saglygyny goramakda öňde baryjy hökümet agentligi 
hökmünde tanalýandyr.  

 
Ýagty gelejegi üpjün etmekde ÝUSAID ykdysady we 
ynsanperwer kömegini 100-den gowrak ýurtlarda 
hödürleýär.  

 
Goşmaça maglumatlar üçin merkeziň Almatydaky 
edarasynyň elektron salgysyna ýüz tutup bilersiňiz, 
msinclair@usaid.gov, ýa-da CAR açar sözüni ulanyp, 
Internet saýtyna girip bilersiňiz - www.usaid.gov. 

 
ABŞ-nyň Döwlet sekretarynyň kömekçisiniň orunbasary  

Lora Kennedi Türkmenistana sapar edýär 
 
Aşgabat, 2005-nji ýylyň 9-nji fewraly, -- ABŞ-nyň Döwlet 
sekretarynyň Ýewropa we Ýewraziýa ýurtlary boýunça 
kömekçisiniň orunbasary ilçi Lora Kennedi Prezident 
Saparmyrat Nyýazowyň çakylygy boýunça 2005-nji ýylyň 
9-10-njy fewraly aralygynda Türkmenistana sapar edýär. 
Çarşenbe güni geçiren özara duşuşygynyň dowamynda 
Prezident Nyýazow we Döwlet sekretarynyň kömekçisiniň 
orunbasary Kennedi ynsan hukuklary, bilim, çagalaryň 
zähmeti, regional hyzmatdaşlyk, howpsuzlyk we başga-
da iki tarapyň hem gyzyklanma bildirýän meselelerini ara 
alyp maslahatlaşdylar. Saparynyň dowamynda ilçi 
Kennediniň Ministrler Kabinetiniň başlygynyň orunbasary 
Gurbanmyradow, Daşary işler ministri Meredow we Bilim 
ministri Saparlyýew bilen hem duşuşyklar geçirmegi göz 
öňünde tutulýar. Onuň şeýle hem ABŞ-nyň hökümeti 
tarapyndan maliýeleşdirilýän alyş-çalyş 
maksatnamalarynyň uçurymlary we ýerli raýat 
jemgyýetçilik toparlaryň wekilleri bilen duşuşmagy 
garaşylýar.  

 
Prezident Saparmyrat Nyýazow bilen geçiren 
gepleşiklerinden soň, ilçi Kennedi duşuşygyň oňyn we 
özara peýdaly ýagdaýda geçendigini belledi. “Geçen 
ýylyň dowamynda ädilen käbir oňaýly ädimler we 
terrorçylyga garşy halkara tagallalara yzygiderli goldawy 

üçin men Türkmenistanyň hökümetine minnetdarlyk 
bildirdim. Şeýle hem ABŞ-nyň hökümetiniň aýratyn 
gyzyklanma bildirýän käbir meseleleri, şol sanda dini 
azatlyk, raýat jemgyetini ösdürmek, tussaglar bilen 
duşuşmaga ygtyýar bermek, “Maýak” radioýaýlymynyň 
eşitdirilmegini dowam etdirmek we käbir beýleki 
meseleleri ara alyp maslahatlaşmaga bolan mümkinçilik 
üçin men minnetdar”, diýip, Döwlet sekretarynyň 
kömekçisiniň orunbasary belläp geçdi. “Birleşen Ştatlar 
Türkmenistanda demokratik özgerişlikleri, ykdysady 
taýdan gülläp ösüşi we howpsyzlygy ösdürmäge 
gönükdirilen meseleleriň giň toplumy boýunça 
hyzmatdaşlyk etmäge gyzyklanma bildirýär”. 

 
Döwlet sekretarynyň kömekçisiniň orunbasary Kennedi 
Ortaýer deňziniň gündogar kenarynda ýerleşýän ýurtlaryň 
we Kawkaz we Merkezi Aziýa ýurtlarynyň işlerini alyp 
barmak wezipesini ýerine ýetirýär. Ol Döwlet sekretarynyň 
kömekçisiniň orunbasary hökmünde gulluk borçlaryny 
2004-nji ýylyň iýunyndan ýerine ýetirip başlady. 2001-nji 
ýyldan 2003-nji ýyla çenli ol ABŞ-nyň Türkmenistandaky 
ilçisi bolup işledi, we onuň esasy maksatlary raýat 
jemgyýetçiliginiň ösüşini goldamakdan we 
Türkmenistanyň hömümetiniň goňşy Owganystanda 
alnyp barlýan terrorçylyga garşy söweşe goşulyşmagyny 

ÝSAID-dan sowgat we Lora Kennediniň sapary

http://www.usaid.gov
mailto:msinclair@usaid.gov

(dowamy) gazanmakdan ybaratdy. Döwlet sekretarynyň 
kömekçisiniň orunbasary Kennedi öň Awstriýada, 
Ermenistnada, Türkiýede we Moskwada işledi, şeýle hem 
Waşingtonda dürli wezipeleri eýeleýärdi. Merkezi 
Ýewraziýa we Hazar sebitiniň energetika meseleleri 
boýunça bölümiň müdiri bolup işlän döwründe ilçi 
Kennedi 1995-1997-nji ýyllarda Türkmenistana sapar 

edipdi. Ol şeýle hem Moskwadaky ABŞ-nyň 
ilçihanasynda işlän döwründe Merkezi Aziýanyň käbir 
ýurtlaryna medeni-sergi maksatnamalary boýunça sapar 
edipdi. Ilçi Kennedi diplomatik gullugynyň öňki işgäri Jon 
Fini bilen durmuş gurýar, we olaryň iki ogly bar – Martin 
we Patrik Fini. 

 
 

 
 

 
Ilçihana Häzirki zamanyň wajyp  

meseleleri maksatnmasynyň ýeňijilerini gutlaýar 
 
 
2004-nji ýylyň dekabr aýynyň 10-da ABŞ 
Türkmenistandaky ilçisiniň orunbasary Jenifer Braş, MMB 
işgäri Ilýa Lewin we Uçurymlar koordinatory Natali Aşton 
IREX tarapyndan alnyp barylýan Häzirki zaman 
meseleleri maksatnamasynyň 4 ýeňijisine bagyşlanan 
kabul edişlige gatnaşdylar. Ýeňijiler Türkmenistanda 
pagta marketing sistemalary, jemgyýetçilik kararlarynda 
ylalaşyga gelnişi, ýaş spesialistleriň professional ösüşi we 
Kiçi we Ortalyk Kärhanalar (SME) üçin bazara girmegiň 
kanuny taraplary ýaly pudaklar boýunça dört aýlyk ylmy-
derňew işlerini geçirmek üçin ABŞ ugradylmaly diýlen 
karara gelindi. Öz çykyşynda ilçiniň orunbasary 
maksatnamanyň ähmiýetini nygtamak bilen ABŞ we 
Türkmenistanyň arasyndaky özara düşünişmäge goşýan 
goşantlary üçin Häzirki zaman meseleleri 
maksatnamasynyň uçurymlaryna minnetdarlyk bildirdi. 
Alyş-çalyş maksatnamalarynyň 50-ä golaý uçuryma  öz 
taýlary we ilçihananyň işgärleri bilen duşuşmak, şeýle 
hem ulgam gurmak mümkinçiligi miýesser etdi. 
 
Häzirki zaman meseleleri maksatnamasynyň uçurymlary 
Türkmenistanda demokratiýa, azat bazar ykdysadyýetine 
we raýatlyk jemgyýetine geçiş hereketini goldamaga   

 
işeňňir gatnaşýarlar. Bu çäre ABŞ hökümeti tarapyndan 
maliýeleşdirilýän beýleki maksatnamalaryň uçurymlary 
üçin-de diýseň gyzykly boldy we olary gelejekde HZM 
prammasyna ýüz tutmaga höweslendirdi.    
 

 
 
Surat: HZM maksatnamasynyň ýeňijileri özlerini 
uçurumlara tanadýarlar.

 
MMB-niň täze ýolbaşçysy Ilya Lewin uçurym jemgyýetçiligi bilen tanyşýar 

 
2004-nji ýylyň dekabr aýynyň 16-da Maglumatlar we 
Medeni bölümniň (MMB) täze ýolbaşçysy Ilýa Lewin ABŞ-
nyň hökümeti tarapyndan maliýeleşdirilýän 
maksatnamalarynyň uçurymlary bilen tanyşmak üçin 
Aşgabatdaky Amerikan merkezine bardy. Uçurymlar täze 
işgäri uçurym jemgyýeti bilen tanyşdyrdylar we oňa 
häzirki döwürde alyp barýan işleri barada gürrüň berdiler, 
şeýle hem gelejekki proýektler baradaky pikirlerini beýan 
etdiler. Jenap Lewin uçurymlaryň bilim almak we 
professional ösüşi üçin amatly şertler döretmäge özüniň 
hem ABŞ ilçihanasynyň ýardam etjekdigine uçurymlary 
ynandyrdy, şeýle hem uçurymlaryň Türkmenistanda 
demokratiýa we raýatlyk jemgyýetini berkitmek üçin 
edýän talaşlaryny goldajakdygyny aýtdy.  
 
Bu çäre ABŞ hökümeti tarapyndan maliýeleşdirilýän alyş-
çalyş maksatnamalaryň türkmenistanly uçurymlarynyň öz 
halky üçin edýän işine ilçihananyň nähili uly baha 
berýändigini ýene bir gezek görkezdi. Ilçihana grant  

maksatnamalary we köpsanly çäreler arkaly uçurymlaryň 
başlangyçlaryny günibirin goldamagyny dowam etdirer.  

Suratda: MMB işgäri Ilýa Lewin uçurymlar bilen 

Lora Kennediniň sapary

Uçurymlar çäreleri

Uçurymlar edilen işleri täze ýyl duşuşygynda belleýärler 
 
2004-nji ýylyň dekabr aýynyň 27-de ABŞ hökümeti 
tarapyndan maliýeleşdirilýän alyş-çalyş 
maksatnamalarynyň 70-e golaý uçurymy uçurym 
jemgyýetçiliginiň öten ýyl Türkmenistanda gazanan 
üstünliklerini bellemek üçin, bir ýere ýygnandylar. Bu 
çäräni MMB, IREX, ACCELS we tas ähli alyş-çalyş 
maksatnamasyna degişli bolan uçurymlar gurady. MMB, 
MBI, Uçurymlar koordinatory, ACCELS we IREX wekilleri 
uçurymlary bitiren işleri bilen gutladylar we olaryň 

geçmişde ýerli halklara getiren oňyn özgerişleri barada 
öwgüli sözler aýtdylar. Olar uçurymlary öz ýurtlarynyň we 
onuň raýatlyk jemgyýetiniň ösüşini goldamaga 
gönükdirilen proýektlerini dowam etdirmäge çagyrdylar. 
2004-nji ýylda uçurymlar bilen geçirilen iň soňky çäre oňa 
gatnaşanlara uçurym ýoldaşlary bilen planlaşdyrýan 
gelejek proýektleri barada pikirlerini paýlaşmaga we ortak 
proýektler üçin hyzmatdaşlaryny tapmaga mümkinçilik 
berdi.

 
 

Uçurymlar Daşoguzda habarnama döredýärler 
 
Alyş-çalyş maksatnamalarynyň uçurymlary Daşoguzdaky 
Amerikan burçy bilen hyzmatdaşlykda fewral aýynyň 14-
de amerikan burçunyň ilkinji habarnamasyny çykardylar. 
Uçurymlar jemgyýetdäki maglumat boşlugyny doldurmak 
maksady bilen açan bu habarnamasyna “Bürgüt 
Gözýetimi” diýip at goýdular. Habarnamanyň redaktory, 

FLEX maksatnamasynyň 2004-nji ýyl uçurymy Mährijemal 
Altybaýewa bu pikiri amala aşyryşyny şeýle beýan etdi: 
“Men ýetginjekler ýa tutuş halk okar ýaly bir gazetiň ýa 
gyzykly materiallaryň ýokdugyna üns berdim … şonuň 
üçin-de, uçurymlar we merkeze gelýänler bilen birlikde bir 
habarnama döretmek kararyna geldim.”   

 
 

Döwlet sekretarynyň orunbasary Kennedi Türkmenistanda alyş-çalyş 
maksatnamalarynyň uçurympary bilen duşuşýar 

 
Döwlet Sekretarynyň Orunbasary Laura Kennediniň 
fewral aýynyň 10-da ABŞ hökümeti tarapyndan 
maliýeleşdirilýän alyş-çalyş maksatnamalarynyň 
uçurymlary bilen geçiren duşuşygy uçurymlara 
“Uçurymlaryň Milli Assosiýasynyň” bellige alynmagy; 
Türkmenistanda alyş-çalyş maksatnamalary üçin 
Departament tarapyndan maliýeleşdirilmegini dowam 
etdirilmegi; we alyş-çalyş maksatnamasyndan gaýdyp 
gelensoňlar, Türkmenistandaky ýokary okuw jaýlarynda 
okuwlaryny dowam etdirmegiň kynçylyklary ýaly 
meseleleri çözmekde nä derejede çynlakaýdyklaryny, 
wepalydyklaryny we aýgytlydyklaryny DSO görkezmäge 

mümkinçilik berdi. Uçurymlar DSO gylawlandyryjy 
sözlerini we Türkmenistanda ABŞ hökümeti tarapyndan 
maliýeleşdirilýän maksatnamalary, şeýle hem 
Türkmenistandaky uçurymlary maliýeleşdirilmegiň 
bähbidine çykyş etmek üçin üstünlikler barada gürrüň 
bermeklerine degişli haýyşlaryny uly üns bilen diňlediler. 
Ilçihana Uçurymlaryň Milli Assosiýasynyň bellige 
alynmagy üçin erjellik görkezer we uçurymlaryň 
kynçylyklarynyň tizden dörediljek “Bilim meselesi boýunça 
iki taraplaýyn işçi topary” tarapyndan çözülmegi ugrunda 
hereket eder.  
 

 
 

Türkmenistanyň Uçurym granty sosial üpjünçilgi pes bolan çagalaryň iňlis dili 
sapaklaryny goldaýar 

 
Fewral aýynyň 14-de Aşgabatdan we onuň eteklerinden 
30 okuwçy “Bilimli Nesil” bilim merkezinde IV 
maksatnamasynyň uçurymy Aleksandr Fataliýewiň alyp 
barýan ilkinji iňlis dili sapaklaryna gatnaşdylar. 
Fataliýewiň sosial üpjünçiligi pes bolan çagalara mugt 
iňlis dilini öwretmek boýunça proýekti ilçihananyň MMB 
kiçi grantlary hasabyna maliýeleşdirilýär. Bu maksatnama 
Döwlet Departmentiniň “ACCESS Microscholarship” 

maksatnamasy esasynda taýýarlanandyr. Bu ýerde 
okuwçylar iňlis dilini amerikan gymmatlyklaryny, däplerini 
we medeniýetini beýan edýän ABŞ-da çap edilen 
kitaplary ulanmak bilen amerikan maksatnamasy boýunça 
öwrenerler. Maksatnamanyň ahyrynda çagalar iňlis dilini 
ezberlemek, ABŞ barada has köp zat öwrenmek we 
özüňe ynam döredýän maşklara gatnaşmak üçin on 
günlük lagere giderler. 

 
 

 
 

Uçurymlar çäreleri

Maglumat we medeniýet bölümi çagalar festiwalyna gatnaşýar 
 
2004-nji ýylyň dekabr aýynyň 5-de ABŞ ilçihanasynyň 
Maglumat we medeniýet bölüm Halkara aýallar klubynyň 
guran ýyllyk çagalar festiwalyna gatnaşdy. Bu ýyl MMB iň 
işeňňir dört uçurymyň biri bolan Walentina Haýyrowa 
tarapyndan alnyp barlan otkrytka ýasamak işine maddy 
ýardam etdi. Bu işiň maksady çagalaryň zehinini we 
döredijilik ukybyny ýüze çykarmakdy. Ol, şeýle hem, 
çagalaryň Krismas we Täze Ýyl gutlag otkrytkalaryny 
taýýarlamak bilen bir topar hökmünde bilelikde işläp 
bilýändigini subut etdi. Bu çärä otkrytka ýasamaga uly 
höwes bildirýän dürli ýaşdaky çagalaryň ençemesi 

gatnaşdy. Bu ýere gelenleriň beren sadakalary, otkrytka 
ýasamakdan, lotoreýadan, kitap söwdasyndan we 
güýmenjelerden gelen girdejiler kemisli çagalara, 
ýetimlere, şeýle hem garrylara sarp ediler. 
 
Ilçihananyň haýyr-sahawat işlerine işeňňir gatnaşmagy 
türkmen raýatlarynyň graždan jemgyýeti, şeýle hem 
sosial taýdan deň derejede bolmadyk adamlara we 
ýetimlere ýardamdyr rehimdarlyk ýaly demokratik 
gymmatlyklar baradaky düşünjesini artdyrýar.  

 
 

Orta Mekdepde Internet Merkeziniň Açylmagy 
 
Dekabr aýynyň 22-de MMB-iň işgärleri Türkmenistanyň 
gündogarynda bir orta mekdepde Demokratiýa 
Komissiýasy tarapyndan maliýeleşdirilýän internet 
merkeziniň açylyşyna gatnaşdylar. Demokratiýa 
Komissiýasy Türkmenabatda ýerli mugallymlaryň we 
okuwçylaryň ulanmagy üçin, internet merkezini 
döretmekçi bolýan mugallymlar toparyna grant berdi. Bu 
grant merkezi üç sany kompýuter we awtomatik birleşýän 
internet aragatnaşygy bilen üpjün etdi. Ol ilkinji alty aý 
üçin ähli internet hyzmatlarynyň çykdajysyny tölemäge 
niýetlenendir. Ondan soň aragatnaşyk bahasynyň bir 

bölegini ulanyjylaryň özleri tölärler. Mugallymlar 
Türkmenabatda öz-özüni dolandyrýan ilkinji internet 
merkezini döretmek maksady bilen proýektiň soňky alty 
aýyny dolulygyna ulanyjynyň hasabyna işletmegi niýet 
edýärler.  
 
Bu proýekt Türkmenabatda 1,600 okuwçyny internet 
hyzmaty bilen üpjün etmegi göz öňünde tutýar. Bu bolsa 
Türkmenabatda öz-özüni dolandyrýan ilkinji internet 
merkezini döreder. 

 
 

MMB polisiýa penahanasyna baryp görýär 
 

 
Dekabr aýynyň 28-de Jemgyetçilik Işleri boýunça ofiseri 
we MMB işgärleri täze ýyl sowgatlaryny alyp, Aşgabat 
şäher polisiýasynyň çagalar penahanasyna bardylar. Bu 
penahana gaçgak, öýsüz-öwzarsyz, şeýle hem kanuny 
bozan çagalary wagtlaýyn öý we mekdep hyzmatlary 
bilen üpjün edýär. Demokratiýa Komissiýasy ýerli toparyň 
polisiýa çagalar penahanasynyň ýaşaýjylaryna iňlis, rus, 
türkmen dilleri boýunça sapak, şeýle hem psihologik 
konsultasiýa we medeni bilim bermek baradaky 
başlangyjyny goldady. Netijede, on dört çaga 
baýramçylyk çykyşlaryny taýýarlap, ilçihananyň 
myhmanlary üçin iňlis, rus we türkmen dillerinde oýun 
oýnadylar. 
 
Bu myhmançylyk kemsinen çagalara biraz baýramçylyk 
ruhuny bagyşlady we MMB-iň ýurt boýunça beýlekiler 
bilen deň derejede bolmadyk toparlary tanamak hem 
goldamak ýaly, haýyr-sahawat maksadyna ýardam etdi.   
 

 
 
Surat: Polisiýa penahanasyndaky çagalar täze ýyly 
belleýärler we MMB sowgatlaryny kabul edýärler.  

 
 
 

Maksatnama çäreleriniň esasy habarlary

Türkmenistanyň köpçülikleýin habart beriş serişdeleri AKSES-iň kiçi stipendiýa 

maksatnamasyny alkyşlaýar  
 

Türkmenistan hökümetiniň www.Turkmenistan.gov.tm 
adresinde ýerleşen resmi websaýty 2005-nji ýylyň ýanwar 
aýynyň 5-de MMB Aşgabat ACCESS maksatnamasynyň 
Kiçi stipendiýa maksatnamasy barada maglumat berdi. 
Bu maksatnama ýurduň dört welaýatynda iňlis dilini 
öwrenmek üçin 12-16 ýaş aralygyndaky sosial taýdan 
üpjün bolmadyk okuwçylara iki ýyllyk kiçi stipendiýa 
hödürleýär. MMB Aşgabat, Türkmenbaşy, Turkmenabat 
we Daşoguz şäherlerinde hususy dil merkezleri bilen 
hyzmatdaşlykda (birlikde) bu maksatnamany alyp barýar. 

Okuwçylar iňlis dilini öwrenmekde ep-esli ösüş 
gazandylar we eýýäm kurslarynyň birinji semestrini 
tamamladylar.   
 
Türkmenistanyň hökümeti ABŞ hökümeti tarapyndan 
maliýeleşdirilýän sosial taýdan deň derejede bolmadyk 
ýaşlaryň bilim almak mümkinçiligini ösdürmäge 
gönükdirilen maksatnamany resmi hökümet websaýtynda 
ykrar etdi.   

 
 

 
Alyş-çalyş maksatnamasynyň gatnaşyjysy Türkmenistanyň Mejlisine 

saýlawlarda üstün çykdy 
  

2004-nji ýylyň dekabrynda geçen Mejlis saýlawlary 
döwründe Türkmen Döwlet uniwersitetiniň Halkara 
gatnaşyklar we ýuridiki fakultetiniň dekany, “Tehas A&M” 
“Uniwersitet Hyzmatdaşlygy” maksatnamasynyň 2000 ýyl 
uçurymy (99/00) jenap Kasym Babaýew Aşgabat şäher 
Azatlyk etraby boýunça deputat saýlandy. “Tehas A&M” 
Halkara gatnaşyklar we ýuridiki fakultetiniň okuw planyny 
güýçlendirmäge ýardam etdi.   
 

2000-nji ýylda Birleşen Ştatlarda iki aý bolmagy 
netijesinde jenap Babaýew ABŞ syýasaty we onuň halky 
baradaky pikirini üýtgetdi. Ol indi öz talyplary üçin ABŞ 
Spiker maksatnamalaryny, Amerikanyň Ýuristleriniň 
Assosiýasiýasy (ABA/CEELI) proýektlerini we talyplaryň 
USAID we MMB-iň kömegi bilen Departamentiň Ýuridiki 
Kitaphanasynyň üsti bilen maglumat almaklaryny öz içine 
alýan Halk Diplomatiýasy proýektleri ikelläp goldaýar. 

 
Türkmenistanda Medisina institutynyň talyplary inçekesele garşy göreşýärler 

 
Ýanwar aýynyň 10-da MMB halky duýdurmak arkaly 
Türkmenistanda inçekeseliň ýaýramagyna garşy 
göreşýän talyp başlangyç toparlary bilen duşuşdy. Öň 
Demokratiýa Kommissiýasyndan grant alan bu topar häzir 
halkyň inçekesel barada düşünjesini artdyrmaga we bu 
keseliň ýaýramagyna garşy göreşe gönükdirilen 
köpçülikleýin seminarlary, şeýle hem, saglyk 
kampaniýalaryny geçirmekde, USAID’iň  “Hope” (Umyt) 

we Dünýä boýunça Saglyk Guramasynyň (WHO) “DOTS” 
proýektleri bilen ysnyşykly hyzmatdaşlyk edýär. Türkmen 
Döwlet Medisina institutynyň talyplary tarapyndan 
döredilen bu topar inçekesel barada maglumat ýygnaýan 
we ýetirinmeýän maşgalalara mugt bejergi hödürleýän 
ilkinji ýerli guramadyr. Bu topar, şeýle hem, inçekesel we 
beýleki keseller boýunça medisina agtaryşlary üçin mugt 
internet hyzmaty bilen üpjün edýär. 

 
 

MMB ýerli polisiýa bölüminde ýaşlar bilen geçirilen okuw-türgenleşigine baryp görýär 
 

Ýanwar aýynyň 13-de MMB grant koordinatory Nafisa 
Ýuldaşowa we MBI Demokratiýa Kommissiýasyndan 
grant alan guramanyň ýetginjeklere neşe maddasynyň we 
WIÇ/SPID keseliniň howpy barada maglumat bermek 
maksady bilen geçiren seminaryna gatnaşdylar. Bu çäräni 
35 sany ýetginjek üçin UNICEF we Türkmenistanyň Içeri 
Işler Ministrligi bilen birlikde “WIÇ/SPID-e garşy göreşiň 

milli merkezi” atly hökümete degişli bolmadyk gurama 
geçirdi. Hökümete degişli bolmadyk bu gurama 
neşekeşligiň we WIÇ/SPID-iň howpy barada halky 
habardar etmek maksady bilen şunuň ýaly çäreleri tutuş 
ýurt boýunça ýerli polisiýa bölümlerinde geçirmegi 
planlaşdyrýar.

 
 

 
 
 
 
 
 

Maksatnama çäreleriniň esasy habarlary

Merkeze gatnaýanlar ABŞ-daky garaýagyzlaryň hereketi we azatlygy barada has köp 

zatlary öwrenýärler
 
2005-nji ýylyň ýanwar aýynyň 18-de MMB amerikaly 
rewolýusioner Martin Luter Kiňiň mirasyna bagyşlap, 
dabara geçirdi. Bu dabara ACCELS maksatnamasynyň 
jaýynda 15-e golaý adam ýygnandy. Olar garaýagyzlaryň 
hereketiniň kynçylyklaryny we raýatlyk hukugy hereketiniň 
meşhur lideriniň ABŞ taryhynda oýnan roluny beýan 
edýän dokumental filme tomaşa etdiler. MMB gelenlere 
raýatlyk hukugy ugrundaky hereket we Martin Luter Kiňiň 
mirasy barada kitapçalary paýlady. 

Martin Luter Kiňiň doglan gününe bagyşlanan bu çäre 
merkeze gatnaýanlara II Jahan Urşundan soň 
Amerikadaky Raýatlyk Hukugy Hereketi barada täze 
maglumatlary berdi. Dokumental filmiň görkezilmegi 
netijesinde, bu ýere gelenler, şeýle hem, jynsparazlygy 
ýok etmek üçin amerikan jemgyýetiniň ýüzbe-ýüz bolan 
birnäçe kynçylyklary bilen tanyşdylar 

 
MMB Maryda Amerikan burçunyň açylyşyna gatnaşýar 

2005-nji ýylyň ýanwar aýynyň 19-da MMB işgäri Lewin we 
uçurymlar koordinatory Gülälek Soltanowa welaýatda 
amerikan burçunyň uly açylyşyna gatnaşmak maksady 
bilen Mary şäherine sapar etdiler. Uçurymlar, iňlis dili 
mugallymlary, okuwçylar, olaryň ene-atalary, 
Parahatçylyk Korpusynyň meýletinçileri we beýlekiler 
bilen birlikde bu çärä on alty adam gatnaşdy. MMB işgeri, 
Mary şäher häkimliginiň wekili, ACCELS-iň 
Türkmenistandaky direktory Amerikan merkezine 
gatnaýanlara gutlag sözleri bilen ýüzlendiler we 
welaýatlarda şular ýaly merkezleriň bolmagynyň 
ähmiýetini nygtadylar. Dabaranyň açylyşyndan soň 
adamlar MMB işgäri we uçurymlar koordinatory bilen 
MMB-iň halka hödürleýän bilim we maglumat çeşmeleri 
barada gürleşmäge mümkinçilik tapdylar. Uçurym 
koordinatory uçurymlar bilen duşuşmak arkaly bu çäräni 
jemledi. Bu duşuşykda ol grant mümkinçilikleri, MMB 
tarapyndan gurnalan uçurym çäreleri barada uçurymlara 
maglumat bermrk bilen olary Marydaky Amerikan 
burçunyň işlerine işeňňir gatnaşmaga çagyrdy. Ol şeýle 
hem, uçurymlary Döwlet uçurym websaýtyna ýazylmaga 
we uçurymlar üçin üç aýda bir gezek çapdan çykýan 
habarlar toplumy üçin makala ýazmaklyga höweslendirdi. 
 

Resmi taýdan açylyşyndan soň Amerikan merkezi öz 
ýardam işini şäheriň üsti bilen welaýatyň etraplaryna 
ýaýyp biler.    
 

 
 
Surat: MMB işgäri Ilýa Lewin we Mary welaýat bilim 
bölüminiň gözegçisi Begmyrat Annanurow açylyş 
dabarasynda

MMB Ýurduň Ýagdaýy Baradaky Kongresse Berlen Hasabaty Eşitdirýär 
Fewral aýynyň 15-de ABŞ ilçihanasynyň MMB 
Türkmenistan hökümetiniň agzalaryny, ýokary okuw 
jaýlaryň mugallymlaryny, talyplary, köpçülikleýin habar 
beriş serşdeleriniň wekillerini we jemgyýetçilik 
guramalaryň ýolbaşçylaryny çagyryp, prezident Buşuň 
2005-nji ýyl üçin ýurduň ýagdaýy baradaky Kongresse 
beren hasabatynyň ýazgysyny iňlis we rus dillerinde 
diňletdi. Bu ýerde 100-den gowrak myhman Prezidentiň 
bütin dünýäde demokratiýa we azatlyga çagyryşyny 
diňledi we ilçihananyň işgärleridir ýerli kadrlar bilen ABŞ 
daşary syýasatynyň öňünde goýan wezipeleriniň 
(meseleleriniň) ýerli şertlere etjek täsiri barada söhbet 
etdi. MMB amerikan hökümeti, jemgyýeti we medeniýeti 
baradaky maglumatlary, şeýle hem prezident Buşuň 
ýurduň ýagdaýy barada Kongresse beren hasabatynyň 
rus dilindäki tekstini öz içine alýan  300-den gowrak 
büroşura, kitapça we CD-ROM paýlady.  
 
MBI Natali Aşton-Beýker “Ýurduň Ýagdaýy Baradaky 
Hasabatyň” taryhyny oturanlara gysgaça gürrüň berdi. Ol: 
“ABŞ konstitusiýasy prezidentiň wagtal-wagtal Ýurduň 

Ýagdaýy Barada Kongresse hasabat bermegini talap 
edýär. Konstitusiýanyň bu talaby häzirki zamanda birnäçe 
maksada hyzmat edýän Prezident hasabatynyň içinden 
eriş-argaç bolup geçýär. Bu çykyşda ABŞ içerki we 
halkara işlerindäki ýagdaýy barada hasabat berýär, geljek 
ýyl üçin kanun çykaryjy organlaryň iş tertibini teklip edýär, 
şeýle hem prezidente ýurt baradaky öz pikirini gös-göni 
aýtmaga mümkinçilik berýär” diýdi. 
 
Prezident Buşuň 2004-nji ýyldaky çykyşy terrorizme garşy 
urşy-da öz içine almak bilen dürli içerki we daşarky 
meselelere, ABŞ Yraga we Owganystana girmegine, 
içerki howpsuzlyga, saglygy goraýşa we bilim 
meselelerine bagyşlanypdy. Bu çykyşda prezident ABŞ-
yň bütin dünýäde demokratiýany we azatlygy 
goldajakdygyny nygtapdy. “Amerika öz üstüne wezipe 
alan ýurtdur, bu wezipe biziň iň esasy ynanjymyzdan 
gelip çykýar,” diýip, Buş 2004-nji ýylyň hasabatynda 
aýdypdy. “Biziň maksadymyz demokratik parahatçylyk – 
her bir aýaldyr erkegiň mertebesine we hukuklaryna 
esaslanýan parahatçylyk” diýip, ol sözüniň üstüni ýetiripdi. 

 

Maksatnama çäreleriniň esasy habarlary

ABŞ Ilçisiniň Orunbasary türkmenistanly kanun çykaryjylary nahara çagyrýar 
 

Fewral aýynyň 15-de ABŞ Türkmenistandaky ilçisiniň 
orunbasary Jenifer Braş Türkmenistanyň Mejlisiniň dört 
agzasyny nahara çagyrdy. Bu dördüň üçüsi alyş-çalyş 
maksatnamalarynyň uçurymlarydyr. Bu nahara 
ilçihananyň syýasy-ykdysadyýet boýunça işgäri, MBI we 
uçurym koordinatory-da gatnaşdylar. Ilçihananyň işgärleri 
gelenleri 19-njy fewralda geçen saýlawlardan soňky täze 
wezipeleri bilen gutladylar we Türkmenistanyň çaga 
zähmetini gadagan edýän täze kanunyny, bilim ösüşini 

we kanuny meseleleriň kadalaryny ara alyp 
maslahatlaşdylar. Nahara çagyrylan Mejlis agzalarynyň 
ikisi IV maksatnamanyň uçurymy, biri bolsa Tehas 
ştatyndaky A&M Uniwersitetinde Uniwersitet Alyş-çalyş 
maksatnamasyna gatnaşypdy. Myhmanlar bu naharyň 
ABŞ ilçihanasy bilen Türkmenistanyň Mejlisiniň 
arasyndaky geljek dört ýyl üçin ilkinji iş derejesi 
bolandygyny bellediler we gelejekki iş gatnaşyklaryna 
gyzyklanma bildirdiler. 

  
 

 
Türkmenistanyň hökümete degişli bolmadyk guramalary  

Aşyklar gününi iňlis dilinde belleýärler 
 
Ilçihananyň MBI 12-nji fewral agşamyny Aşgabadyň 
“Polonia” atly Polşa Medeni Guramasynyň ýerine ýetiren 
mukamlaryny, sonnetlerini we serenadalaryny diňlemek 
bilen geçirdi. 5-16 ýaş aralygyndaky çagalardan ybarat 
bolan ýetginjekler topary MMB-i we öz ene-atalaryny 
Walentina gününi iňlis, polýak, ukrain, rus we türkmen 
dillerinde aýdylan aýdymlar, şygyrdyr oýunlar bilen 
bellemegi teklip etdiler. “Polonia” topary öň Demokratiýa 
Kommissiýasyndan grant alypdy. Ol häzirem amerikan 

medeniýetiniň we gymmatlylarynyň, şeýle hem amerika 
hökümetiniň Türkmenistandaky syýasatynyň ýerli halk 
tarapyndan dogry düşünilmegi ugrunda MMB bilen 
ysnyşykly hyzmatdaşlyk edýär. Bu hyzmatdaşlyk ABŞ 
hökümetiniň Türkmenistanyň milletçilikli bilim we sosial 
syýasatlary tarapyndan köplenç ýagdaýda raýatlyk 
hukuklary äsgerilmeýän az milletlerden bolan  
ýetginjeklere ýardam edip bilýändigini subut edýär. 

 
 
 

Minnesota ştaty Türkmenistanyň Marydaky mugallymçylyk  
mekdebine kitap sowgat berýär 

 
Fewral aýynyň 17-de MMB Marydaky Mugallymçylyk 
mekdebine amerikaly ýazyjylaryň 30 kitabyny sowgat 
berdi. Bu iş jenap Pol Raýbergiň we onuň Minnesota 
ştatynyň keramatly Elmo şäherindäki umumy 
kitaphanalarynyň sahylyk bilen eden sowgady netijesinde 
mümkin boldy. Jenap Raýberg 2003-nji ýylyň ahyryndan 
bäri ABŞ Türkmenistandaky ilçihanasynyň MMB 1000-
den gowrak kitapdyr žurnal iberdi. Bu sowgatlar tutuş ýurt 
boýunça ýerli kitaphanalara we bilim merkezlerine 

paýlandy.  Ilçihananyň medeni bölüminiň işgäri bu 
kitaplary Türkmeniatanyň Mary welaýatynda orta mekdebi 
tamamlanlara iki ýyllyk ýokary bilim we mugallymçylyk 
diplomyny berýän instituta sowgat etdi. Ilçihananyň 
medeniýet bölüminiň işgäri 120 iňlis dili mugallymyndan 
ybarat  bolan  bir  topar  bilen  MMB-iň  bilim  çeşmeleri  
barada  gürrüň  geçirdi we  mugallymlary  iňlis  dili  
bilimlerini  has-da  baýlaşdyrmagy  üçin  amerikan 
medeniýetini öwrenmäge çagyrdy. 

 
 
 

Orta mekdep mugallymlary täze websaýtlary döredýärler 
 
Fewral aýynyň 15-de orta mekdepleriň dört mugallymy 
IATP maksatnamasynyň dolandyryjysynyň kömekçisi 
Jennet Öräýewanyň Daşoguzdaky IATP giriş saýtynda 
geçiren web dizaýn (ýasama) kursuny tamamlanlaryndan 
soň IATP-yň serwerine 3 sany täze websaýt iberdiler. Bu 
ýerde HTML, surat redaktorlamagy we dizaýnyň 
başlangyçlaryny öwrenen şägirtler edebiýata, tebigata we 
sungata degişli websaýtlary döretdiler. Iňlis dili 

mugallymlary Malika Berdiýewa we Aýnur Toýlyýewa 
günbatar Daşoguzda ýerleşýän Gaplaňgyr Milli 
Goraghanasyna bagyşlap websaýt döredip, 
www.iatp.edu.tm/zapovednik adresinde ýerleşdirdiler. 
Nurjemal Yazguliýewa türkmen klassyk şahyry 
Magtymguly barada onuň ömri we döredijiligini, şeýle 
hem şygyrýetini öz içine alýan websaýt döredip, 
www.iatp.edu.tm/magtymguly adresinde ýerleşdirdi.  

 

Maksatnama çäreleriniň esasy habarlary

Uzakdan öwretmek boýunça geňeşçi Aşgabatda  

internetüsti matematika kursuny geçirýär 
 
Fewral aýynyň 16-da Türkmenistan boýunça 3 sany IATP 
giriş saýtynyň on iki rezidenti Fulbraýt 2004 uçurymy 
Walentina Burmistrowanyň  “Ýokary okuw jaýyna girmek 
isleýänler üçin matematika” atlandyrylan uzak aralykdan 
öwrediş täze kursy boýunça internet üsti bilen geçiren 90 
minutlyk prezentasiýasyna gatnaşdylar. Bu maglumatlar 
häzir  www.iatp.edu.tm/moodle. adresinde ýerleşen IATP-
yň DL portalynda saklanýar. Soňky üç aýda Walentina we 
IATP-yň ýene alty geňeşçisi leksiýalary, forumlary, 

internetüsti söhbetdeşlikleri, synaglary we sözlükleri 
özünde jemleýän internetüsti kurslaryny döretmegi 
öwrendiler. Netijede, Walentina döwlet kollejinde 
matematika boýunça giriş ekzamenini tabşyrjak talyplar 
üçin alty hepdelik taýýarlyk kursuny döretdi. ABŞ-dan 
tapawutlylykda, Türkmenistanda ýeke-täk standart giriş 
synagy ýok. Talyplar öwrenmek isleýän sapaklaryna 
degişlilikde utgaşyk synaglardan geçmeli bolýarlar. 

 
               

 
Ýaş işgärler Türkmenistanda asly afrikaly amerikalylaryň taryhy we medeniýetini 

barada gürrüň berýärler 
 
Fewral aýynyň 13-21-nji aralygynda ABŞ-nyň 
Türkmenistandaky ilçihanasynyň täze işe başlan işgärleri 
MMB-iň 2005-nji ýylda Garaýagyzlar taryhynyň aýyny 
bellemeginiň we ilçihananyň başlangyç derejäniň ösüş 
maksatnamasynyň bir bölegi hökmünde Türkmenistanyň 
çäginde sapar edip, asly afrikaly amerikalylaryň taryhy we 
medeniýeti barada gürrüň berdiler. Ilçihananyň her işgäri 
ýerli bilim we medeniýet edaralarynyň wekilleri, 
professorlar, mugallymlar, talyplar, şeýle hem raýatlyk 
jemgyýeti ýolbaşçylary bilen birlikde Türkmenistanyň bäş 
welaýatynyň birinde bolup, garaýagyz amerikalylaryň 

ýurduň taryhyna we ösüşine eden möhüm goşandy bilen 
tanyşdyrdy.  
 
Ilçihananyň syýasy-ykdysady, medeniýet, umumy we 
konsullyk bölümleriniň her bir täze işe başlan işgäri 
welayatlar bilen tanyşmak çäresiniň toplumynyň bir bölegi 
hökmünde bäş welaýatyň birine berkidilendir. Täze işe 
başlan işgärleri welaýatlar bilen tanyşdyrmak 
maksatnamasyna ilçiniň orunbasary we ykdysady/syýasy 
bölümiň başlygy ýolbaşçylyk edýärler.  

 
 

Maksatnama Çäreleriniň Esasy Habarlary


